
KaTrea't der Earste Regionalto ver deladiner, ver de bersntoler ont ver de zimbern

Gugliedmi: “men ist net hoaveite, ober spraucht a
zukunft ver deladiner, ver de bersntoler ont ver
de zimbern”

[Mocheno] Shot segaholtn ka Trea't asde 24 van hourneng der ear ste Regionalto ver
de Sprochminder haitn vourtrong van regional assessor L uca Guglielmi ont organisiart
va de Autonome Region Trentin-Sudtirol. En treff hom toalganommen deinnrichtn, de
derstelltn van kulturalistitutn, de auskenneta lait ont kuntschoftn va de sportbelt ver
za kloffen iber séll assist ont de zukunft van ladiner, van bersntoler ont van zimber
gamoa’ schoftn.

“Der zil van doi ear ste Regionalto ver de sprochminderhaitn - hot er unterstraicht der
assessor Guglielmi - ist gabissnét sai’ hoaveite, ober derkennen ont gilt gem en an
sistem as schellt hert holtn de kultural, de sproch ont detrocht pahalter asou bichte ver
en inser 1ont aa benns de globalizzazion ont de bécksin van insern zaitn sai’ olbe mear
gahasse’.

“Der doi to —ist er envire gongen der assessor Guglielmi - geat au van belln 16ng kennen en olla de lait as
lem en Trentin-Sidtirol de doi ausonderkait van lander bou as sai’ de ladiner, de bersntoler ont de zimbern
ont der gilt as de doin derstelln ver de identitet va de gonze inser region”.

En schaung de zukunft, der assessor hot gem klor de richtung zagea’ no: “De sprochminderhaitn miasn guat
sai’ zaleing zomm zboa bichtega neat: derholtn ont vernaiern. S vernem geat au van bissn zasai’ oa zege
ont ausonder, ont s vernaiern geat durch de sprochpolitik as funzioniarn ont vernaier sai’. En de doin leistn
jarder de doi politik hot gem bichtegariven, assai’ kuntschoft van a guata orbet va ber as 0l to hot tschuzt
ont gamocht kennen de insern drai sprochminderhaitn”.

Der bilanz van to ist guat: “Ber meing song as de insern sprochminderhaitn sai’ zunt ont schaung en de
zukunft pet vroakait, storch van sai’ naburzn ober guat zagea’ no en de becksin”.

Glaim en deistituzional gadonk, der treff hot gem a bichtega moglechkait ver za kloffen zbischn lender ont
innrichtn. “Sist nét lai an moment ver zavaiern - hot unterstraicht de Sabrina Rasom, viareren van Majon
di Fascegn - ober de omport van a konkret noatekait ver za auskloffen se zbischn ollade

sprochgamoa’ schoft as sai’ as de regional ont provinzal lontschoft. Sist an moment ver za verstea’ de beiln
tritt zamochen ver zagea no en de schitzgasetzn - zbischn de selln mear bichte ver za unterstizn de
minderhaitn - ont ver za kloffen direkt pet de Regionen ont de Provinzn, asou as de lander ont de kultural
institutn meing zommorbetn ver de zukunft”.

Iber en tema van vernaiern hot klofft de Claudia M ar chesoni, viareren van bersntoler Kulturinstitut:
“Vernaiern ist bichte, bavai plaim stiller bill song auholtn de nain strategi. Ver de inser gamoa schoft, de
zukunft ist de sell za orbetn zomm pet de ondern sprochminderhaitn ont ondra taitscha minderhaitn:
zommpintn ont zommprojektn helven za versterchern s gilt ont de ear va de sprochidentitet ont nutzn der
olltoprauch va de sproch”.



Ver de zimber gamoa schoft, abia schoa’ vouraus tsok van viarer van zimber kulturinstitut Willy Nicolussi
Paolaz, de gasetzmittin as schoa sai’ mochen guat orbetn: “S vernem ont svernaiern gea’ durch direkta
sprochpolitik, pet an ausonder ocht en de jungen generazionen. De orbet keart de schual, de media, de
digitalizzazion ont de museum, as zommnemmen direkt de jungen ont gem de moglechkait za gem gilt en de
sproch aa keing de suacher ont de schualbelt”.

Bail der To, finz as de viara van merz en inngong van regionalsitz mu’ men sechen de kunstorbetn as trong
kemmen sai’ van ladiner, van bersntoler ont van zimbern, an ondra moglechkait za verglaimern de lait ont
de suacher en de kulturalraichekait van storische gamoa’ schoftn van lont.

Pilder, vrong ont letratn notschauk van druckomt:
https.//drive.google.com/drive/folders/1UsI36C5LgV_zsm_vOsAss81EX42h3x042usp=sharing

Claudia Marchesoni, viareren van bersntoler Kulturinstitut

https.//www.youtube.com/watchd=M6_HpM 74rzY

